
Ո Ր Ո Շ ՈԻ Մ
«06»  մայիսի  2016 թվական  N   88–Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՔԱՂԱՔԻ ԱԲՈՎՅԱՆ ՓՈՂՈՑԻ՝ ՎԱՐԴԱՆԱՆՑ ՀՐԱՊԱՐԱԿԻՑ ՇԻՐԱԶԻ  ՓՈՂՈՑ ԸՆԿԱԾ ՀԱՏՎԱԾԻ  ԱՆՎԱՆԱՓՈԽՄԱՆ  ՄԱՍԻՆ 

    Ղեկավարվելով Տեղական ինքնակառավարման մասին Հայաստանի  Հանրապետության օրենքի     16-րդ հոդվածի 1-ին մասի 21-րդ կետով և Հայաստանի Հանրապետության կառավարության 2005 թվականի դեկտեմբերի 29-ի «Հայաստանի Հանրապետության քաղաքային և գյուղական բնակավայրերում ներբնակավայրային աշխարհագրական օբյեկտների անվանակոչման, անվանափոխման, անշարժ գույքի՝ ըստ դրա գտնվելու և (կամ) տեղակայման վայրի համարակալման, հասցեավորման ու հասցեների պետական գրանցման կարգը հաստատելու և հասցեների գրանցման լիազոր մարմին սահմանելու մասին» N 2387-Ն որոշմամբ հաստատված կարգի 2-րդ բաժնի 4-րդ և 8-րդ կետերով՝ համայնքի ավագանին որոշում  է.

1. Անվանափոխել Հայաստանի Հանրապետության Շիրակի մարզի Գյումրի քաղաքի վարչական տարածքում գտնվող Աբովյան փողոցի Վարդանանց հրապարակից Շիրազի փողոց ընկած հատվածը՝  «Քըրք Քըրքորյան»  փողոցի:

2. Հանձնարարել Գյումրու համայնքապետարանի աշխատակազմի քաղաքաշինության և ճարտարապետության բաժնին՝ իրականացնել անհրաժեշտ գործողություններ կապված փողոցի անվանափոխման հետ այդ թվում նաև անվանատախտակի նախագծման, պատրաստման և տեղադրման աշխատանքները:

3. Հանձնարարել Գյումրու համայնքապետարանի աշխատակազմի ֆինանսատնտեսագիտական բաժնին՝ ապահովելու անվանատախտակի նախագծման, պատրաստման և տեղադրման համար անհրաժեշտ վճարումը՝ համաձայն ներկայացվող ակտերի:

4. Սույն որոշումն օրինական ուժի մեջ մտնելուց հետո  օրենքով սահմանված կարգով ներկայացնել աշխարհագրական անվանումների ռեգիստր վարող պետական լիազոր մարմնին՝ անվանափոխման պետական գրանցում իրականացնելու համար:

5. Սույն որոշմամբ կատարված փողոցի անվանափոխման վերաբերյալ տեղեկություններ տրամադրել Հայաստանի Հանրապետության Ոստիկանության Շիրակի մարզային վարչության «Կումայրի» բաժնին, Հայաստանի Հանրապետության Ոստիկանության անձնագրային և վիզաների վարչության «Կումայրի» անձնագրային բաժանմունքին, Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի Շիրակի մարզային ստորաբաժանմանը և Գյումրու համայնքապետարանի աշխատակազմի քաղաքացիական կացության ակտերի գրանցման տարածքային բաժնին:

6. Սույն որոշումն ուժի մեջ է մտնում ընդունմանը հաջորդ օրվանից:
Կողմ (14)                                  Դեմ (0)                         Ձեռնպահ(0)        
Գ. Ադամյան           
Ա. Բաղրամյան        
Մ. Գաբոյան            
Ա.Գրիգորյան
​​​​​​​​​​​​​​​​​ 
Վ. Եդիգարյան        
Գ. Թաթարյան  
Հ. Խաչատրյան      
Տ.Հովհաննիսյան
​​​​​​​​​​​​​​​​​ 
Վ. Հունանյան         ​​​​​​​​​​​​​​​​​ 
Ն. Մեսրոպյան         
Ռ.Մխիթարյան
​​​​​​​​​​​​​​​​​
Ե. Պողոսյան           
Մ. Սահակյան          

Տ. Փանոսյան                            


           

Ս. ԲԱԼԱՍԱՆՅԱՆ

ԻՍԿԱԿԱՆԻ  ՀԵՏ  ՃԻՇՏ  Է՝                                                                                                              ԱՇԽԱՏԱԿԱԶՄԻ ՔԱՐՏՈՒՂԱՐ՝                                                                     Ռ. ԱՍԱՏՐՅԱՆ
ք.Գյումրի 
«06» մայիսի 2016թ.
